
Langkah-langkah meningkatkan mutu sukan
Uzair Aziz bin Anwar (S3S)

"Pasukan bola sepak antara kontinjen yang akan pulang awal dari Sukan Asia di Doha." Kenyataan tersebut adalah sebahagian
daripada reaksi mudah terhadap kelemahan pasukan bola sepak di persada antarabangsa. Berdasarkan kedudukan FIFA, pasukan bola
sepak Malaysia berada di tangga ke=159. Tangga corot berikut membuktikan bahawa ngauman Harimau Malaya semakin tidak bertaring
dan tidak berkuku. Jika dalam dekad 70-an dan 80-an, Malaysia sering digeruni sebagai pasukan terkuat di Asia, kini segala—galanya
telah berlalu. Sebenarnya, badi yang mula menimpa pasukan bola sepak kebangsaan itu mula merebak kepada beberapa pasukan sukan
yang lain seperti olahraga, renang, dan lain-lain. Gergasi baharu seperti Korea Selatan, Jepun dan Arab Saudi telah mencuri kehebatan
Malaysia. Kemerosotan pasukan negara itu hendaklah dilihat dalam pelbagai perspektif di samping mewujudkan usaha-usaha tersusun
mengembalikan maruah sukan tanah air.

Secara rambang, banyak pihak berpendapat bahawa para atlet Malaysia kini sudah tidak patriotik lagi. Mereka bermain untuk
pasukan negara sekadar melepaskan batuk di tangga. Mereka lebih mengutamakan kepentingan diri mengatasi kepentingan negara. Oleh
itu, usaha mengembalikan semangat keramat tersebut perlu dijalankan. Banyak pihak yang mencuba membanding-bandingkan para
pemain dalam dekad 70-an dan 80-an seperti Shukur Salleh, Datuk Soh Chin Aun, Santokh Singh, dan Allahyarham Mokhtar Dahari
dalam sukan bola sepak. Begitu juga kehebatan seperti Rabuan Pit, Marina Chin, Datuk Dr.M Jegathesan, dan Junaidah Aman dalam
sukan olahraga. Jika hendak dikatakan kita tidak memiliki kekuatan, barisan nama seperti yang disebutkan tadi sudah membuktikan
bahawa Malaysia tidak kurang hebatnya di persada antarabangsa. Namun demikian, sejak akhir-akhir ini semangat melonjakkan nama
negara melalui sukan semakin pudar dalam kalangan atlet. Malu dengan hakikat yang terpaksa ditelan apabila pasukan negara sentiasa
menjadi pasukan belasahan, justeru Kementerian Belia dan Sukan (KBS) tidak seharusnya duduk diam dalam perkara ini. Pihak terbabit
dan termasuk juga persatuan—persatuan sukan hendaklah menerapkan unsur patriotik yang kukuh agar keyakinan atlet dapat ditingkat-
kan dan mutu sukan negara dapat diletakkan pada landasan yang sepatutnya.

Mengambil contoh pasukan bola sepak kebangsaan, krisis dalaman dalam badan induk pasukan negara itu juga menyumbang
masalah hingga menurunnya reputasi pasukan negara. Para pengendali dalam Persatuan Bola Sepak Malaysia dikatakan terlalu kebal
terhadap segala teguran dan komen yang dilemparkan. Selain itu, insiden perebutan jawatan yang berlaku dalam organisasi ini turut
menggugat reputasi bola sepak tanah air. Sebagai akibatnya, tiada perubahan ke arah mempertingkatkan mutu pasukan. Oleh hal yang
demikian, usaha perlu dilakukan oleh persatuan sukan dan pihak KBS dalam menyelesaikan masalah dalaman yang dihadapi oleh
kebanyakan persatuan sukan yang banyak mempengaruhi prestasi atlet di bawah naungannya.

Sebagai kementerian yang berkuasa penuh terhadap kemajuan sukan negara, KBS wajar bertanggungjawab sepenuhnya terhadap
kemerosotan tersebut. Jika dibandingkan dengan jumlah kos yang dibelanjakan, prestasi yang dipamerkan amat mengecewakan sekali.
Oleh itu, kementerian hendaklah lebih bertegas dengan menggubal suatu dasar baharu yang lebih komprehensif tentang matlamat dan
hala tuju sukan negara. Bukan sumber kewangan yang banyak sahaja disuntik ke dalam organisasi sukan, sebaliknya prestasi pasukan
dan pemain perlu diutamakan. Keluhan banyak pihak tentang kebajikan pegawai sendiri hendaklah dipandang serius. Sikap melebihkan
mangkuk daripada sudu seperti itu hanya memudarkan semangat berjuang para atlet sahaja. Seandainya parut dan kudis seperti ini
berjaya dikesan tidak mungkin tiada satu pun pasukan negara yang gagal menyerlah di peringkat antarabangsa.

Selain itu, faktor stamina dan skil yang tidak seimbang dalam kalangan atlet Malaysia turut menyumbang kepada kelemahan
pasukan. Berbanding dengan pasukan-pasukan elit dunia, keyakinan atlet kita cepat luntur apabila percubaan demi percubaan dapat
dipatahkan dengan mudah oleh pasukan lawan. Dalam bidang sukan tidak dinafikan lagi ketahanan fizikal dan skil merupakan modal
besar untuk berjaya. Oleh hal yang demikian, KBS dan persatuan-persatuan sukan mestilah lebih dinamik dalam merancang pembangu-
nan kemahiran dan stamina atlet. Justeru, untuk menyelesaikannya maka pemilihan jurulatih hendaklah bersifat jangka panjang dan
pelbagai. Tidak mungkin sesearang jurulatih mampu melatih semua aspek kemahiran dalam tempoh yang tertentu. Selain untuk
meningkat kemahiran atlet, KBS hendaklah lebih banyak menubuhkan akademi sukan yang dapat membentuk pelatih penapis.

Di samping itu, usaha mencungkil bakat-bakat baru wajar dilaksanakan oleh KBS dan persatuan sukan tanah air. Hakikatnya,
sikap suka bergantung pada seorang dua yang menyerlah tidak boleh dijadikan sandaran. Hal ini demikian kerana bidang sukan
sememangnya tidak dapat lari daripada diburu usia dan kudrat yang makin terhad. Oleh itu, langkah pasukan MyTeam yang berusaha
mencari bakat baru dalam pasukan bola sepak harus menjadi inspirasi kepada pasukan sukan yang lain untuk melaksanakan pelbagai
pendekatan bagi mencari bakat-bakat baru. Pelbagai usaha boleh dilakukan jika kita sentiasa memikirkan usaha tersebut sebagai suatu
amanah dan tanggungjawab yang perlu dipikul. Daripada memikirkan perkara yang mewah-mewah, pihak yang terbabit dalam bidang ini
hendaklah turun padang untuk mencungkil bakat sukan yang tersembunyi di serata pelosok negara.

Selaras dengan era profesional, para atlet hendaklah mempunyai prinsip sendiri untuk mencapai tahap tertinggi. Inspirasi yang
ditunjukkan oleh joguh-jaguh dunia seperti Ronaldinho, Tiger Woods, Michael Schumacher, Fernando Alonso, dan sebagainya hendaklah
manjadi cabaran besar kepada mereka. Di negara kita, beberapa personaliti sukan seperti Shalin Zulkifli dan Dato' Nicol Ann David
boleh dijadikan ikon atlet yang berjaya. Kejayaan mereka yang banyak ditunjangi oleh daya usaha sendiri dan sokongan keluarga mereka
wajar dijadikan contoh. Dalam hal ini, persatuan-persatuan sukan perlulah berusaha memberikan motivasi dan sokongan kepada atlet
untuk berjaya dalam bidang masing-masing. Walau sehebat mana latihan yang diberikan ,walau sebanyak mana dana yang diperuntuk-
kan, tetapi jika atlet tidak mempunyai wawasan untuk mencapai tahap yang tertinggi, maka usaha memulihkan mutu sukan negara tidak
akan tercapai. Oleh itu, segala-galanya terletak pada kesungguhan untuk mengharumkan nama negara bak kata pepatah "hendak seribu
daya, tak hendak seribu dalih".

Sesungguhnya kita yakin, prestasi sukan negara tidaklah seburuk seperti yang dipersembahkan sekarang. Masih ada ruang yang
boleh diperbaik untuk mengembalikan imej Malaysia di persada antarabangsa terutamanya dalam beberapa acara sukan yang tertentu.
Semuanya hendaklah bermula secara terancang seperti "mengaji daipada alif, membilang daripada esa, kata berpangkal, dan hujan
berpokok".

Nama Guru: Cikgu Norza

Komen:

Pelajar ini telah menghuraikan isi-isi penting dengan
tepat dan berkesan sekali. Pelajar ini juga menyatakan
huraian dengan lengkap bagi langkah atau cara untuk
memajukan mutu sukan negara tanah air. Isi, huraian,
keterangan dan kesimpulan juga tidak lari daripada tajuk
yang dinyatakan. Pelajar ini juga menyelitkan
contoh-contoh huraian dan kata hikmat.

Advantages and disadvantages of online shopping
Wong Yong Yan (S39S)

With the fast development of technology, humans in today's world can easily buy anything with just a few clicks of a mouse in their
own house. Online shopping is better than a traditional in store shopping because it saves time, easier to buy, and lower prices. Online
shopping is becoming a popular trend and has always been a leisure activity for everyone.

Online shopping is beneficial for us as it makes shopping more convenient. It helps people save a lot of time and money. Customers
do not have to drive a long way to shops or spend hours searching for parking to buy things they need. During Movement Control Order
(MCO), all the shaps were ordered to close except supermarkets. However, some people were worried to purchase the daily use
products. Online shopping becomes the best choice for everyone. We can buy anything from online shopping apps without going out. We
can avoid some errands to stay at home during the COVID-19 pandemic.

Moreover, stores on the internet tend to offer better prices for their products as they have lower overheads. Since they have special
days such as "11.11" and "12.12", online shopping also allows people to make their purchases from different countries in the world.
However, online shopping do not process stores for real, they can sell things with more attractive discounts but sometimes you will need
to pay higher price for shipping than for the product.

Although it is clear that online shopping is advantageous, it still has some drawbacks for us. Firstly, as it is too easy to buy things
on the internet, no one can guarantee the quality of the products. The items that customers receive may be different from what they
have seen on the web pages. For example, we can try the clothes in traditional shop but we can only look at the clothes photos on web
pages.

Sometimes, online shoppers are mare likely to be a victim of identity theft when customers make a transaction on the internet to
purchase something. The customers' particulars such as credit card data may be hacked and used for illegal activities. Usually, when
we want to buy something online, we must register an account. The address, phone number and other information are filled in the
account. If the website does not have good protection measures, it is easy to be hacked. In my experience, my mother and | used a
credit card to pay for the items we bought from LAZADA 3 years ago. At that time, we needed to write a password and code. When |
placed an order on the same website three months ago, | do not need to write a password because the account has previous credit card
records. If my account is hacked, not only all our information is leaked, even things could be bought by them as they wished.

In conclusion, online shopping is becoming increasingly popular in today's world. Online shopping has its advantages and disadvan-
tages for the consumer for many different reasons. Now, we know that we need to be very careful and make sure that we are making
the right choice when purchasing online.

Teacher’ s Name: Ms Nithia

Comments:

The student has elaborated the points with relevant
details. He also has stated the thesis statement in
introduction paragraph. Overall, good.

